
Pregled stanja u privredi Kantona Sarajevo
Hitno djelovati na prevazilazenju
problema u privredi

Privreda Kantona Sarajevo mora dobiti konkretan stimu-
lans od vlasti istaknuto je na konferenciji za Stampu, odr-
Zanoj 3. jula 2012. godine, u Privrednoj komori Kantona
Sarajevo. Direktorica Centra za razvoj poduzetniStva Mu-
bera Kadri¢ i direktor Centra za evropske integracije i po-
slove sa inozemstvom mr. Esad IbisSevi¢, prezentirali su pri-
sutnim novinarima aktuelna privredna kretanja u privredi
Kantona Sarajevo, sa vanjskotrgovinskom razmjenom i sa
osvrtom na mjere ekonomske politike koje bi trebalo da
omoguce privredni rast, povecanje zaposlenosti, rast in-
vesticija, povecanje izvoza i jacanje konkurentnosti.

U nastavku teksta dajemo detaljan pregled stanja
u Privredi Kantona Sarajevo za prvih pet mjeseci tekuce
godine, sa ocjenama iznesenim na konferenciji za novina-
re.

Industrija biljezi pad za 7,9%

Industrijska proizvodnja u periodu januar-maj 2012. go-
dine u odnosu na isti period iz 2011. godine, biljezi pad u
Kantonu za 7,9%, a u FBiH za 6,4%.

Ukoliko analiziramo kretanje industrijske proi-
zvodnje Kantona Sarajevo po podrucjima, onda se moze
istaci da je u proizvodniji i snabdijevanju elektricnom ener-
gijom, gasom i vodom ostvaren rast od 2,2% (u FBiH pad
od 14,1%), u preradivackoj industriji zabiljezen je pad od
10,4% (u FBiH pad od 4,5%), dok je esploatacija ruda i ka-
mena na nivou KS manja za 67,3% u odnosu na |-V 2011.
godine (u FBiH pad od 2,5%).

Od 21 grane preradivacke industrije Kantona, u
periodu I-V 2012. godini, njih pet je povecalo obim pro-
izvodnje u odnosu na isti period iz 2011. godine, dok je
preostalih Sesnaest zabiljezilo pad.

Visoka stopa rasta obima proizvodnje zabiljezena
je kod proizvodnje medicinskih, preciznih, optickih instru-
menata (55,4%) i proizvodnje proizvoda od gume i plas-

ti¢nih masa (33,9%). Na drugoj strani, znacajan pad obima
proizvodnje zabiljezen je u proizvodnji masina i uredaja
(96,1%), proizvodnji baznih metala (35,4%), proizvodniji
kancelarijskih masina i racunara (29,7%), proizvodniji osta-
lih proizvoda od nemetalnih minerala (25,4%), itd.

U okviru glavnih industrijskih grupacija u Kantonu
Sarajevo samo je energija zabiljezila rast proizvodnje i to
od 2,3%. Kod ostalih grupacija zabiljezen je pad: kapital-
ni proizvodi (42,5%), trajni proizvodi za Siroku potrosnju
(17,9%), netrajni proizvodi za Siroku potrosnju (9,9%) te
intermedijarni proizvodi (0,8%).

Proizvedeno 39 hiljada m3? sumskih sortimenata

Proizvodnja Sumskih sortimenata u periodu I-IV 2012. go-
dine u odnosu naisti period prosle godine visa je za 14,7%,
dok je prodaja visa za 12,5%. Tako je na podrucju Kantona
Sarajevo proizvedeno 39 hiljada m3 Sumskih sortimenata,
a prodano je 36 hiljada m3. Istovremeno na nivou Fede-
racije BiH proizvodnja u ovoj djelatnosti je niza za 23,4% i
iznosi 449 hiljada m3, dok je prodano ukupno 400 hiljada
m3, odnosno 23% manje u odnosu na januar-april 2011.

godine.

Neznatan rast u gradevinarstvu

Vrijednost izvrSenih gradevinskih rado-
=~ va u Federaciji BiH u periodu I-IV 2012.

L. godine u odnosu na vrijednost iz istog
perioda 2011. godine visa je za 0,6%.
§ lzvrSeno je ukupno 155 miliona KM od-
nosno 41,7%, od ugovorene vrijednosti.
Na zgrade se odnosi 58,8% a na ostale
£ "\ gradevine 41,2%.

Trgovina

Ukupan promet ostvaren u trgovini na
malo, sa PDV-om, u periodu |-V 2012.



godine na podrucju Sarajevskog kantona, iznosio je 947
miliona KM, sto je viSe za 1,5% u odnosu na isti period
2011. godine. Na nivou Federacije BiH prihod od trgovine
na malo iznosio je 2,1 milijardu KM i vedéi je za 5,6% od
prihoda ostvarenog u periodu januar-april 2011. godine.

Broj zaposlenih u trgovini u maju 2012. godine
iznosio je 24.441, Sto je za 4,6% manje nego u istom mje-
secu 2011. godine. Inace, trgovina je djelatnost na koju ot-
pada najveéi broj zaposlenih radnika u Kantonu Sarajevo
(18,4% od ukupnog broja zaposlenih ili 35 % od zaposlenih
u privredi KS).

Najbrojniji turisti iz Hrvatske

Broj turista, koji su posjetili Kanton Sarajevo u prva ce-
tiri mjeseca 2012. godine, iznosio je 65.123, Sto je za
14,6% vise u odnosu na I-IV 2011. godine. Registrovani
broj noéenja iznosio je 121.687, i veci je za 17,3%. Prema
strukturi turista koji su posjetili Kanton Sarajevo na strane
turiste otpada 72%, dok ostalih 28% cine turisti iz Bosne i
Hercegovine. Medu stranim turistima najbrojniji su oni iz:
Hrvatske (17,6%), Turske (8,4%), Slovenije (7,7%), Srbije
(5,8%) itd.

Zaposlenost manja za 2,3%

Broj zaposlenih lica u maju 2012. godine u Kantonu Sara-
jevo iznosio je 132.792 (JU SZZKS), sto je za 2,3% manje
nego u maju 2011. godine (u FBiH je u aprilu zabiljezeno
438.147 zaposlenih, odnosno 0,5% manje u odnosu na
april 2011. god).

Na evidenciji 70.283 nezaposlenih

Broj registrovanih nezaposlenih lica u maju 2012. godini
na nivou Kantona Sarajevo, iznosio je 70.283, Sto je za
1,5% viSe u odnosu na isti mjesec prosle godine. U FBiH je
zabiljezeno 372.266 nezaposlenih lica, odnosno 1,9% vise
u odnosu na maj 2011. godine. Stopa nezaposlenosti u KS
u maju 2012. godine iznosila je 34,6%.

Rastu place

Prosjecna neto plac¢a u KS u aprilu 2012. godine iznosila je
1.019,80 KM Sto je za 2,6% vise u odnosu na april 2011.
godine. Istovremeno na nivou Federacije BiH je prosjecna

neto placa iznosila 826,57 KM, Sto je vise za 1,4% u odno-
su na april 2011. godine.

Rastu i cijene

Godisnja inflacija potrosackih cijena u FBiH u maju 2012.
godine iznosila je 2,3%. Rast potrosSackih cijena u maju
2012. godine u odnosu na april iste godine, zabiljezen je
kod hrane i bezalkoholnih piéa (0,4%), ostalih dobara i
usluga (0,3%), stanovanja, vode,el.en i gasa (0,3%). Isto-
vremeno, pad potrosackih cijena za 1,5% zabiljezen je kod
odjece i obuce te 1,1% kod prijevoza.

U odnosu na isti mjesec (maj) 2011. godine, rast
potrosackih cijena zabiljeZen je kod hrane i bezalkoholnih
pi¢a (1,3%), alkoholnih pic¢a i duhana (10,6%), stanovan-
ja, vode, el. en. i plina (10,3%), namjestaja i kucanskih
uredaja (1,0%), zdravstva (0,1%), prijevoza (3,4%), resto-
rana (3,4%), rekreacije i kulture (1%) te ostalih dobara i
usluga (1,3%).

Nema mjesta optimizmu

Sa rezultatima poslovanja koji su prezentirani, posebno sa
ostvarenom dinamikom industrijske proizvodnje u Kanto-
nu Sarajevo, ali i Federaciji BiH, nema mjesta optimizmu.

Trend konstantnog pada industrijske proizvodnje
u Kantonu u periodu januar-maj 2012. godine u odnosu
na isti period prethodne godine od 7,9%, a u Federaciji
BiH od 6,4%, nalaze donosenje urgentnih mjera. Komora
je predlagala i predlaze mjere koje se odnose, prije svega,
na poboljsanje opéih uvjeta poslovanja industrijskih pre-
duzeca, ali i na donoSenje konkretnih mjera, posebno u
sferi finansijske podrske za firme koje su, zbog vremena u
kojem posluju, zapale u teskoce (najcesce nelikvidne zbog
nemogucnosti naplate svojih potrazivanja).

Privredi Kantona Sarajevo i BiH potrebne su nove
investicije i krediti za realni sektor (evropske i svjetske
banke), a ne ponovno zaduZenje kod MMF, kako bi se ser-
visirala javna potrosnja, uz neophodnu poreznu reformu.

Razlog za odgovorniji odnos spram industrijskih
kompanija lezZi u Cinjenici da preradivacka industrija, kao
djelatnost, poslije trgovine, ima najveci procenat uceséa u
ukupnom GDP-u Federacije BiH (cca 12%).

Pored pada industrijske proizvodnje, zabrinjava i
visoka stopa nezaposlenosti u KS od 34,6%. Problem sa
sve ve¢im brojem nezaposlenih lica ima tendenciju da

se multiplicira, jer je sve viSe ugasenih preduzeca (npr. u
2011. g. u Kantonu je ugaseno 113, a do kraja maja tekuce
godine 56 pravnih lica) iz kojih ¢e se regrutovati nova ne-
zaposlena lica.

Treba istaci da su strana ulaganja, kao i pokretanje
javnih radova, koja bi trebala znaciti i nova radna mjesta,
nedovoljna, skoro zanemarljiva. Ovo ¢e se, uz nestabilnu
politicku situaciju, jako odraziti na stepen zaposljavanja i
moguénosti osnivanja novih firmi.

U BudZetu KS nije planirana znacajnija finansijska
podrska privrednim subjektima (posebno izvoznicima i fir-
mama sa ve¢im brojem zaposlenih). Zbog toga, privredni
subjekti su sve vise primorani da se obracaju komercijal-
nim bankama za pomoé¢, a rigorozni uvjeti kreditiranja
uti¢u na konkurentnost domacih proizvoda, Sto privredni-
ke dovodi u jo$ tezu situaciju. Usljed toga, da bi zadrzale
kupce, odnosno pojeftinile svoj proizvod i ucinile ga kon-
kurentnim, privrednici, naj¢es$ce, pribjegavaju otpustanju
radnika. U ovakvim okolnostima tesko da se moZe govoriti
o novim radnim mjestima.

Komora ulaZze napore da sagleda realnost stanja
i problematiku koja prati privredu Kantona i Sire. Na os-
novu toga, Komora, zajedno sa svojim ¢lanovima, kon-
stantno radi na prijedlozima mjera na poboljSanju ambi-
jenta poslovanja, ovisno o potrebama i stanju u firmama.
O tome redovno obavjestava i organe vlasti i javnost. Do
sada je Komora dostavila resornim ministarstvima niz kon-
kretnih prijedloga koje znace donosenje adekvatnog prav-
nog okvira na kantonalnom i federalnom nivou, zatim niz
mjera finansijske podrske privrednim subjektima u smislu
odrzivosti i poboljSanja konkurentnosti te odrzavanja lik-
vidnosti u vremenu recesije, kao i istaknutim problemima
na koje ukazuju strani investitori (Bijela knjiga 2010/2011).

Komora ée i dalje naglasavati da samo intenzivi-
ranje industrijske proizvodnje znaci dinamicniji i profita-
bilniji ekonomski razvoj KS, jer Kanton Sarajevo za to ima
dovoljno uvjeta. Medutim, da bi se to realiziralo, privreda

mora dobiti konkretan stimulans od vlasti.

Pored navedenog, neophodno je saliniti nove
strateSke dokumente razvoja Kantona, s obzirom da dosa-
dasnje strategije razvoja nisu vise kompatibilne stanju na
evropskoj sceni i svjetskoj ekonomiji.

Dugorocna i srednjorocna strategija razvoja Kan-
tona i Sire mora biti sadinjena na temelju novih uslova u
svjetskoj privredi i zahtjevima koje ona trazi.

Ukupan izvoz KS manji za ¢ak 17,5%

Ukupna spoljnotrgovinska razmjena Kantona Sarajevo u
periodu januar-maj 2012. godine, ostvarena je u iznosu od
1.706 miliona KM, sto je za 0,3% manje nego u istom peri-
odu 2011. godine i $to predstavlja blizu 1/3 ukupne spolj-
notrgovinske razmjene Federacije BiH (28,04%), odnosno
18,61% spoljnotrgovinske razmjene BiH sa svijetom. Vo-
deci partneri u vanjskotrgovinskoj razmjeni Kantona Sara-
jevo i dalje su Hrvatska, Njemacka i Slovenija.

Ukupan izvoz je manji za ¢ak 17,5% i iznosi 278
miliona KM, sto predstavlja 13,32% izvoza FBiH, odnosno
8,89% izvoza ostvarenog u BiH.

Ukupan uvoz u prvih pet mjeseci ove godine po-
vecan je za 4,0% i iznosi 1.428 miliona KM, §to je vise od
treéine uvoza Federacije BiH (35,72%) i 23,65% uvoza ze-
mlje. Za razliku od izvoznih rezultata, Kanton Sarajevo je
na vodecoj poziciji po ostvarenoj vrijednosti uvoza u od-
nosu na druge kantone u Federaciji BiH, za posmatrani pe-
riod.

Osvareni deficit iznosi 1.150 miliona KM, $to pred-
stavlja povecanje za 11,0% u odnosu na isti period prosle
godine i Cini 60,20% ukupnog deficita Federacije BiH, od-
nosno 39,50% ostvarenog deficita u BiH.

Stopa pokrivenosti uvoza izvozom je i dalje na nis-
kom nivou i iznosi svega 19,46%, u FBiH 52,2%, a u BiH
51,7 %).

| pored Cinjenice da je u proteklom periodu dos-




lo do smanjenja ukupne industrijske proizvodnje, pa ¢ak

i izvodenja investicionih radova u inostranstvu (situacija

sa Libijom), kao i toga da je nastavljena globalna kriza u

svijetu, koja ima itekakvog uticaja na domacéu ekonomiju,

potrebno je i ovom prilikom posebno ponovo istaci i slije-
dede:

Ipak najveéu prepreku poveéanju izvoznih aktiv-
nosti kako prema zemljama EU isto tako prema zemljama
sa kojima imamo zaklju¢en CEFTA-2006 Sporazum, odno-
se se na necarinske barijere.

Poznato je da BiH nikome ne pravi takve vrste ba-
rijera, ali je suoCena s njima na trziStima prije svega sus-
jednih drzava, Srbije i Hrvatske. Privrednici tvrde, da su
za vedinu barijera odgovorne nase nadleZne vlasti, a pri-
je svega Vije¢e ministara i Ministarstvo vanjske trgovine
i ekonomskih odnosa, koje kasne s uspostavom odgova-
raju¢eg medunarodno prepoznatog sistema certificiranja
bh. proizvoda koji bi omogudio trajno prevladavanje tih
barijera.

U vise navrata domadi privrednici su iznosili i iz-
nose brojne probleme sa kojima se suocavaju prilikom pri-
bavljanja dokumentacije pri izvozu/uvozu, a koji se mogu
svrstati u kategoriju necarinskih i drugih tehnickih barije-
ra.

Ukratko, svodi se na sljedece:

o veliki broj traZenih dokumenata,

* visoke cijene usluge ocjenjivanja usaglasenosti

Problemi kod carinske sluzbe na granicnom prelazu:

e problemi sa veterinarskom inspekcijom,

e problem dokazivanja porijekla sirovina kod carinskih
organa

Problemi u vezi sa ocjenom usaglasenosti za proizvode koji

se izvoze:

* jzvjestaj o kontrolisanju,

e nedostatak informacija o orgranima koji se bave uslu-
gama ocjenjivanja usaglasenosti (veterinarska inspek-
cija nema isti odnos prema odredenim vrstama robe
kao inspekcije EU),

e problem kod priznavanja dokumenta sa ocjenom
usaglasenosti od akreditovane organizacije za ocjenji-
vanje usaglasenosti (priznaje se nas izvjestaj, ali roba
ulazi u proceduru ponovne kontrole da bi se potvrdio
nalaz koji prati robu).

Nelojalna konkurencija:

e favorizovanje pojedinih firmi od strane drZavnih orga-
na,

e neregularnost u postupku javnih nabavki,

e subvencije koje imaju susjedne drZave ¢ime imaju niZe
cijene.

Privreda Bosne i Hercegovine i Kantona Sarajevo
i dalje se suocavaju sa velikim problemima zbog primjene
necarinskih i drugih barijera od susjednih zemalja. Naj-
vece prepreke ispoljavaju se u postupku carinjenja i odob-
ravanja plasmana na ciljno trziste, zatim ve¢ pomenute
necarinske barijere formalno-tehnickog karaktera kojima
se oteZava izvoz, posebno industrijskih i poljoprivredno-
-prehrambenih proizvoda. Ove prepreke ée se posebno
pojacati ulaskom Hrvatske u EU naredne godine.

Tu je i problem malog broja carinskih prelaza iz
BiH prema Hrvatskoj, Sto ¢e dodatno otezavati izvoz do-
macih proizvoda, kako u Hrvatsku tako i u EU i svijet, kao i
smanjiti cjenovnu konkurentnost na stranim trzistima.

Posmatrajuci ukupnu vanjskotrgovinsku razmje-
nu Bosne i Hercegovine, Federacije Bosne i Hercegovine i
Kantona Sarajevo, mogu se uociti sljedece karakteristike:
e dajeizvoz bh. proizvoda prisutan na relativno malom

broju trzista (privreda KS izvozi u 55 zemalja svijeta, a
istovremeno je uvozila iz 103 zemlje);

e u strukturi izvoza najveci dio odnosi se na unutrasn-
ju obradu (lohn) poslovi — 51% ukupnog izvoza BiH,
a zatim na bazne metale, hemijsko-industrijsku robu,
nepreradeno drvo, itd., a uvozi se roba sa visokim
uces¢em dodane vrijednosti. U Komori ¢esto naglasa-
vaju da je ovakvo stanje neodrzivo na duZi rok i drza-
va mora sistemski i stimulativnim mjerama podsticati
proizvodaca za vecu proizvodnju i izvoz proizvoda vi-
Sih faza privrede;

¢ zbog nedostatka kvalitetnih proizvoda visih faza pre-
rade za izvoz, neizgradene drzavne infrastrukture za
analizu uskladenosti kvaliteta i sigurnosti proizvoda sa
medunarodnim standardima (laboratorij za ispitivan-
je i kalibraciju, tijela za inspekcije i certificiranje, i dr.),
nedostatka tehnickih propisa o procedurama ocjene
uskladenosti, i dr., Bosna i Hercegovina nije adekvat-
no iskoristila preferencijale za proizvode porijeklom iz
Bosne i Hercegovine po osnovu niza potpisanih spora-
zuma i ugovora;

Bosna i Hercegovina je nespremna za borbu pro-
tiv ovih prepreka, nema dovoljno institucija koje bi dono-
sile tehnicke propise za industrijske proizvode, ne postoji
centralni i odgovoran organ koji ¢e donositi legislativu niti
kriterije o ispunjavanju uslova o sigurnosti proizvoda.

Komora insistira da se vrie sezonske zabrane uvo-
za pojedinih poljoprivrenih proizvoda, a posebno onih
vrsta sezonskog voca i povrca, koji se u znacajnijim kolici-
nama proizvode u nasoj zemlji.

Na svim sastancima poslovnog sektora se daju
primjedbe na rad institucionalnih organa u BiH. Kontrola
uvoznih proizvoda prilikom carinjenja je slaba ili nikakva,
kao i kasnije kontrole prilikom prodaje.

Takoder, potrebno je pokrenuti hitne mjere u Kan-
tonu Sarajevo na smanjenju uvoza koji je dostigao vrijed-
nost od skoro 1,5 milijardu KM, kroz povecanje plasmana
domacih proizvoda na domacem trzistu.

Posebno treba naglasiti da je kako u 2011. godi-
ni, tako i za posmatrani period I-V 2012.godine, u Kanton
Sarajevo uvezena znacajna koli¢ina proizvoda koji bi se ve-
oma uspjeSno mogli proizvoditi u Kantonu Sarajevo, kao
Sto su mlijeko i mlijecni proizvodi (18,4 mil. KM), meso i
mesne preradevine (24,2 mil. KM ), duhan i preradevine
od duhana (23,7 mil. KM), pic¢e (23,7 mil. KM), farmaceut-
ski proizvodi (47,0 mil. KM) i sl.

Ovo upucuje na potrebu da se navedenim pitanj-
ima posveti posebna paznja i da drZavni organi svih nivoa
hitno djeluju na prevazilaZzenju uocenih problema, shodno
pripadajucoj nadleZznosti.

Upravni odbor Komore

Inicijativa za formiranje posebnog

}

Na sjednici Upravnog odbora Privredne komore Kantona
Sarajevo, odrzane 24. maja 2012. godine, razmatrano je
aktuelno stanje u privredi Kantona Sarajevo i Sire.

Nakon konstruktivne rasprave, izmedu osta-
log, ¢lanovi Upravnog odbora su zakljucili da bi u ovom
momentu, zbog veoma teske situacije u kojoj se nalazi
gradevinarstvo, a znajuéi da je u ovom trenutku nemo-
guce formiranje posebnog ministarstva, bilo neophodno
formiranje posebnog organizacionog odjela i imenovanje
pomocénika ministra za gradevinarstvo pri Federalnom mi-
nistarstvu prostornog uredenja.

Kao razloge za pokretanje ove inicijative, privrednici na-

vode:

e Ve¢ duZi niz godina gradevinarstvo se nalazi u neza-
vidnom polozaju, koje od 2008. godine, i na nivou BiH
i na nivou Federacije BiH, biljezi najvedi i stalni pad u
odnosu na druge privredne djelatnosti. Razloge treba
traziti prvenstveno u sferi globalne ekonomske krize,
kao i u turbulentnim politickim zbivanjima u zemlji.

e U Analizi stanja privrede Kantona Sarajevo u 2011. go-
dini sa tendencijama u prvom kvartalu 2012. godine,
koju je sacinila Privredna komora Kantona Sarajevo,
gradevinarstvo je, kao pokretacka snaga privrednog
razvoja svake zemlje, u toku 2011. godine bilo na uda-
ru opéeg stanja nelikvidnosti i nemoguc¢nosti naplate
potrazivanja, u ¢emu je izostala podrska od strane ak-
tuelnih vlasti.

U nedostatku povoljnijeg poslovnog ambijenta,
kao prioritetne mjere i aktivnosti predloZzeno je:

 Sto hitnije krenuti u realizaciju planiranih investicio-
nih radova;

¢ |znadi adekvatne nacine za olakSanje izmirenja-servi-
siranje fiskalnih i drugih obaveza, koje stoje kao pre-
preka opstanku i daljim aktivnostima nizu gradevin-
skih kompanija u Kantonu i FBiH;

e Pokrenuti izmjene u Zakonu o javnim nabavkama u
smislu da se smanje troskovi izrade tenderske doku-
mentacije koja se moZe u viSe navrata koristiti i za dru-

organizacionog odjela za gradevinarstvo

Veé¢ duZi niz godina grade-
vinarstvo se nalazi u neza-
vidnom poloZaju, koje od
2008. godine, i na nivou
BiH i na nivou Federacije
BiH, biljezi najveci i stalni
pad u odnosu na druge pri-
vredne djelatnosti.

ge tendere;

e Obezbijediti kvalitetne kreditne linije, posebno za sta-
nogradnju, putem Razvojne banke Federacije BiH, te
raznim stimulacijama iz sredstava budZeta Kantona ili
Federacije. Jo$ uvijek su ogromna kapitalna sredstva
gradevinskih firmi blokirana u zavrSenim, a neproda-
tim stanovima i drugim objektima. To je dovelo do
blokade niza firmi koje su se nasle u jednoj nerjesivoj
situaciji;

e Omoguditi veée ucesée domace gradevinske opera-
tive u izgradnji znacajnijih infrastrukturnih objekata,
kao sto je autoput na koridoru Vci dr. i time omoguditi
domadim gradevinskim kompanijama da dodu do re-
ferenci koje su im sada prepreka kod odabira izvodaca
na tenderima. Dakle, obezbijediti stvarnu (ne dekla-
rativnu) potporu domacdoj gradevinskoj operativi na
tenderima, kako to ¢ine ve¢ godinama zemlje naseg
okruzenja. Nema potrebe aktuelnoj vlasti objasnjavati
sa kakvim kapacitetima raspolazu domace kompanije
i koje imaju referense, jer to odavno znaju i inostrani
investitori.

Za uspostavu prethodnog, neophodna je adekvat-
na zakonska regulativa koja, kao Sto je vec istaknuto, po-
lako dobiva na znacaju, te samo ostaje nadati se da ée se
zakonska rjeSenja ubrzo usvojiti i implementirati.

Kako je gradevinarstvo pod ingerencijom tri mi-
nistarstva, Ministarstva prostornog uredenja, Ministarstva
prometa i komunikacija i Ministarstva energije, rudarstva i
industrije, to se logicnim namece zakljuc¢ak da privrednici
traze jednu adresu za rjeSavanje nagomilanih problema.
To ne bi trebalo da bude upitno jer i druge zemlje, kao $to
je susjedna nam Hrvatska, ima Ministarstvo graditeljstva i
prostornoga uredenja.

Nadamo se da ¢e Vlada uvaziti misljenje privred-
nika i pokrenuti aktivnosti da se pri Ministarstvu pros-
tornog uredenja, preraspodjelom zaposlenika, formira
poseban organizacioni odjel za gradevinarstvo i imenuje
pomocénik ministra za gradevinarstvo u okviru nadleznog
ministarstva.



Primjedbe, prijedlozi i sugestije
Izmjene i dopune
Zakona o
komunalnim taksama

Podrzavajuéi uskladivanje postoje¢eg Zakona sa Presu-
dom Ustavnog suda Federacije Bosne i Hercegovine, iako
se radi o manjim izmjenama, ¢lanovi Privredne komore
Kantona Sarajevo su uzeli u¢esée u javnoj raspravi o Nacr-
tu zakona o izmjenama i dopunama zakona o komunalnim
taksama.

Vladi Kantona Sarajevo dostavili smo sljedece
primjedbe, prijedloge i sugestije Privredne komore Kanto-
na Sarajevo.

Osnovna primjedba privrednika odnosi se na ¢in-
jenicu da u domaéem zakonodavstvu, prilikom donosenja
zakona i drugih propisa, iz bilo koje djelatnosti, veliki prob-
lem predstavlja neusaglasenost datih zakonskih rjesenja s
drugim propisima. Takav slucaj je i sa Nacrtom zakona o
izmjenama i dopunama Zakona o komunalnim taksama,
koji nije u skladu sa pojedinim tackama Odluke o uslovima
i nacinu obavljanja mjenjackih poslova, kao i Zakonom o
Centralnoj banci BiH.

Nacrtu zakona, u ¢lanu 6. pod tackom 51. mjen-
ja€nice, umanijiti iznos naknade.

U Nacrtu zakona predloZena je taksa za mjenjac-
nice u visini od 1.000,00 KM, Sto je za mjenjacnice ne-
prihvatljivo. Prema tacki VIII. Odluke o uslovima i nacinu
obavljanja mjenjackih poslova (,Sluzbene novine FBiH”,
broj: 58/10) provizija i druge naknade za mjenjacke po-
slove ne mogu biti veée od iznosa koji je propisan Zako-
nom o Centralnoj banci BiH (,,Sluzbeni glasnik BiH”, broj
1/97 i 29/02), kojim je uredeno da maksimalna provizija
ne moze biti ve¢a od 1%.

Clan 7. stav 2. Zakona o Centralnoj banci glasi:

“2. Komercijalne banke i druge ovlastene finansijske in-
stitucije u Bosni i Hercegovini na zahtjev kupuju i prodaju
konvertibilnu marku za euro, bez ogranicenja i po kursu
odredenom u ¢lanu 32. ovog zakona. Maksimum njihove
provizije, taksi i drugih naplata za ovakve transakcije ne
moZze iznositi vise od 1%.”

Oblast posredovanja u osiguranju razvrstati pod
poseban Tarifni broj i predvidjeti maksimum za sjediste,
filijale i izdvojene dijelove prilagodene trenutnom obimu
poslova i finansijskoj moguénosti posrednika. Prijedlog:
maksimalna obaveza posrednika za ove namjene mogla bi
iznositi: do 600,00 KM za sjediste, 200,00 KM za filijalu i
50,00 KM za izdvojeni dio.

Djelatnost posrednika u osiguranju je propisana
Zakonom o posredovanju u privatnom osiguranju (Sluz-
bene novine Federacije BiH broj 22/05). PredloZzenim
Nacrtom, a i ranijim odredbama, Zakona o komunalnim
taksama Kantona Sarajevo, posredovanje u osiguranju je
razvrstano u grupu sa drustvima za osiguranje i reosigu-

ranje, jer je Tarifnim brojem 1. propisano:

Tacka 17. “Iz oblasti osiguranja i reosiguran-
ja i posredovanja u osiguranju i reosiguranju (sjediste)
10.000,00 KM*“

Tacka 18. 1z oblasti osiguranja i reosiguranja i po-
sredovanja u osiguranju i reosiguranju (filijala) 2.000,00
KM

Tacka 19. 1z oblasti osiguranja i reosiguranja i po-
sredovanja u osiguranju i reosiguranju (izdvojeni) 500,00
KM“

Djelatnost posredovanja u osiguranju po ukup-
nom godisnjem obimu posla (prihoda), a time i dobiti,
apsolutno nije moguce porediti sa djelatnoséu osiguravaj-
uc¢ih drustava. Osiguravajuca drustva, uglavnom, ostvaru-
ju znacajnu dobit na godiSnjem nivou, a godisnji portfelj
ovih drustava (fakturisana premija) mjeri se u milionskim
iznosima. Suprotno ovom, posredovanje u osiguranju na
teritoriji Bosne i Hercegovine je nova djelatnost, koja je
jo$ uvijek nerazvijena zbog stanja na trzistu. Ujedno po-
srednici u osiguranju ostvaruju svoj prihod temeljem pro-
vizije po osnovu naplacene premije osiguranja u kojoj su
posredovali. To znaci, da posrednici u BiH gotovo nikada
nece biti u moguénosti imati provizijski prihod od npr. KM
60.000.000,00 iz jednostavnog razloga sto klijenti, odnos-
no osiguranici, trebaju prvo uplatiti premiju osiguranja u
kojoj je posrednik posredovao, da bi posrednik tek onda
fakturirao svoj provizijski prihod koji je u prosjeku 15% od
naplacene premije osiguranja. Nametanje tako visokih ko-
munalnih taksi za ovu djelatnost samo ¢e ubrzati gasenje
postojecih posrednika u osiguranju, bilo brokerskih drus-
tava ili zastupnika. Iz ovog razloga razvrstavanje posredni-
ka u osiguranju u istu kategoriju sa drustvima za osiguranje
i reosiguranje i obavezivanje na pla¢anje komunalnih taksi
nije primjereno i krajnje je nepravicno. Stoga, predlazZe se
da se oblast posredovanja u osiguranju izmjenama Zako-
na o komunalnim taksama razvrsta pod poseban Tarifni
broj i predvideni maksimum za sjediste, filijale i izdvojene
dijelove prilagodi trenutnom obimu poslova i finansijskoj
mogucnosti posrednika.

Nadamo se da ce ovi prijedlozi Privredne komore
Kantona Sarajevo biti uvaZeni.

Glasnik

Osnovni finansijski pokazatelji poslovanja privrede
Kantona Sarajevo 2008-2011

Tabelarni pregledi sa osnovnim podacima o poslovanju privrede u periodu 2008-2011. godine, jasno ukazuju kakve je
sve posljedice prouzrokovala ¢etvorogodisnja globalna kriza i recesija na privredu Kantona i njene finansijske efekte
poslovanja u kontekstu inflacije i ostvarenog realnog rasta.

Naime, iz godine u godinu sve je manje privrednih subjekata koje je predalo svoj bilans poslovanja Poreskoj
upravi Kantona (pad po ¢ stopi od 3,1%). Jedan od razloga je svakako indiferentnost jednog manjeg broja firmi spram
zakonske obaveze za predaju bilansa poslovanja (podatak iz PU Kantona), ali je najveci razlog sve viSe ugasenih firmi.

One koje su poslovale u pomenutom periodu, njih 3.815, ostvarile su u prosjeku pad prihoda po stopi od 1,7%
sa nesto nizim padom rashoda (¢ 1,1%).

Posebno zabrinjavaju ostvareni trendovi netto dobiti, koja je, u vremenu od pojave krize do kraja 2011.godine,
ostvarila pad od 6,8%, dok su istovremeno gubici u poslovanju imali intenzivan rast (¢7,7%). Kada se govori o gubicima,
neophodno je istadi i zabrinjavajuci trend rasta gubitaka iznad visine kapitala subjekata po stopi od 14,6%.

Spram naprijed analiziranih podataka, koje su ostvarile firme u KS u analiziranom periodu, ne ¢udi i podatak
da je ostvaren i pad prosje¢nog broja zaposlenih radnika prema satima rada (g-4,3%), koji najilustrativnije pokazuje
koliko je smanjena poslovna aktivnost u privrednim subjektima, odnosno, da su sklopljeni ugovori bili takvog obima da
su zahtijevali smanjeni broj radnika za realizaciju istih.

- u milionima KM

()

Pokazatelji / godina 2008 2009 2010 2011 zoi1n1°/I;)(()1o 2011/2008

Broj obradenih godisnjih obracuna 4.190 4.224 4.190 3.815 91,1 -3,1

1 Ukupan prihod 13.650 11.991 12.143 12.959 106,7 -1,7
2 Ukupni rashodi 13.325 11.814 12.036 12.877 107,0 -1,1
3 Netto dobit za period 589 546 473 477 100,8 -6,8
4 Gubitak za period 314 413 369 393 106,4 7,7
5 Akumulirana dobit 2.419 2.173 16 18 111,7 -
6 Akumulirani gubitak 2.041 946 18 18 100,8 -
7 Gubitak iznad visine kapitala 216 256 305 325 106,5 14,6
8 Prosjecan br.zapos.po satima rada 77.716 73.154 67.478 68.092 100,9 -4,3

Kada su u pitanju procenti uceséa
privrednih djelatnosti u finansijskim rezulta-
tima ukupne privrede KS, uocava se da su tri
djelatnosti (trgovina, preradivacka industri-
ja i saobracaj i veze), i pored krize, zadrzale
svoje dosadasnje pozicije. | dalje zauzimaju
prva tri mjesta po prihodu, rashodu i netto-
dobiti, ali nazalost i po gubicima iz tekuceg
poslovanja.

Vaino je istaéi da je na kraju 2011.
godine najvisa akumulirana dobit u privre-
di KS zabiljeZzena u saobracaju i vezama cije
ucesce iznosi 74,5% (preradivacka industrija
ucestvuje sa 19,9%, Sto nije zanemarljivo u
odnosu na druge djelatnosti, Cija se akumuli-
rana dobit do kraja 2011. godine, usljed vrlo
teSkih uvjeta poslovanja, potpuno , istopi-
la“).




Zeleno poduzetnistvo na
planinama neiskoristeni resurs:
Nedostaju inovativne ideje

Odrzivi planinski razvoj baziran na
razvoju zelene ekonomije bio je u fo-
kusu ovogodisnje "Rio +20" konferen-
cije u Rio De Janeiru.

U izvjestaju BiH za ovu UN
konferenciju o odrzivom razvoju, na-
vodi se da su planine vaZan izvor vi-
talnih usluga ekosistema i imaju zna-
¢ajnu ulogu u gospodarskom razvoju,
zastiti okolisa, ekoloskoj odrZivosti i
ljudskom blagostanju.

Ipak, iako za razvoj zelenog
poduzetnistva u BiH postoji velika
Sansa, posebno na planinskim pod-
rucjima (koje ¢ini 42 posto od ukup-
nog prostora nase zemlje), izvjestaj o
stanju u toj oblasti koji je radio Centar
za okoliSno odrzivi razvoj, pokazao
je da je glavna prepreka njegovom
razvoju nedostatak znanja i incijative.
To se posebno odnosi na zakonske i fi-
nancijske instrumente, koji bi ubrzali
razvoj zelenog poduzetnistva.

"I dok se sa jedne strane in-
vestitori suocavaju sa brojnim prav-
nim i birokratskim preprekama kod
zapocinjanja biznisa, bez adekvatnih
financijskih poticaja, s druge stane
zemlja obiluje prirodnim resursima
i ogromnim potencijalom koji bi po-
duzetnici sa inovativnim idejama
mogli i trebali iskoristiti", navedeno je
u izvjestaju.

U njemu se istiCe i to da
opredjeljenje u buduéem razdoblju
treba biti na poticanju razvoja zelene
ekonomije kroz unaprjedenje prav-
nog, strateskog i finansijskog okvira,
koji ¢e kreirati povoljno okruZenje za

razvoj zelenih poduzetnika i na taj na-
¢in doprinijeti, izmedu ostalog, i odr-
Zivom razvoju planinskih ekosistema.

Jedan od nacina je i poticanje
razvoja istrazivanja planinskih pod-
rucja, intervencije u politike i posto-
jece strategije razvoja poduzetnistva,
povecanje protoka informacija sa vi-
Sih prema niZim razinama vlasti i za-
jednicke, strategija prema maksimal-
nom koristenju EU fondova za razvoj
zelenog poduzetnistva.

Potrebno je i Sirenje informa-
cija o zelenom poduzetnistvu. Potreb-
na je i razmjena znanja sa strucnjaci-
ma/poduzetnicima iz zemalja EU. Sta-
viti naglasak na koristenje benchmar-
kinga i razmjenu najbolje prakse, jer
se jasna dodana vrijednost dobiva od
ucenja iz tudih iskustava.

InaCe, zelena ekonomija se
definira kao ona koja efikasno koristi
prirodne resurse i ekosistemske uslu-
ge, socijalno je inkluzivna, energetski
je efikasna i znacajno smanjuje oko-
liSne rizike. Kako Bosna i Hercegovina
nastoji postati ¢lanica EU, to su Eu-
ropska strateska opredjeljenja vodilja
za nase ciljeve i buduéa postignuca u
odrzivom razvoju.

Podsjetimo, na konferen-
ciji u Rio De Janeiru prisustvovalo je
vise od 100 Sefova drzava i delegaci-
ja, preko tisuéu parlamentaraca, gra-
donacelnika, predstavnika lokalnih
samouprava, predstavnika UN, kao i
predstavnici civilnog drustva iz cijelog
svijeta.

Projekt pripreme Bosne i Her-
cegovine za sudjelovanje na UN Kon-
ferenciji o odrzivom razvoju ,Rio+20,,
realiziran je u suradnji Ministarstva
vanjske trgovine i ekonomskih odno-

sa BiH i United Nations Environment

Programme (UNEP).
(eKapija)

Sipad Export-Import:
Privatizira se drzavni kapital
vrijedan osam miliona KM

Drzavni kapital vrijedan preko osam
miliona KM u preduze¢u Sipad Ex-
port-Import prodavat ¢e se metodom
neposredne pogodbe, a rok za dosta-
vljanje pismenih ponuda otvoren je
do 31. avgusta ove godine.

Agencija za privatizaciju Fe-
deracije BiH ovaj put uvela je novinu,
pa je osim javnog poziva objavljen i
promotivni materijal kompanije u ko-
jem se navode finansijski pokazatelji i
resursi kompanije, te razlozi zbog ko-
jih se isplati investirati u preduzece.

Ova sarajevska kompanija sa
tradicijom dugom sto godina, bavi se
vanjskom trgovinom i inZinjeringom,
a najviSe uspjeha imali su u oblasti
Sumarstva i drvne industrije. Posje-
duju dugogodisnje iskustvo u izvozu
rezane grade, bukve i Cetinara, polu-
proizvoda kao Sto su namjestaj, ploce
od punog drveta i Sper ploce, furnir
parket, brodski pod, ambalaza.

Sipad je pruzao usluge inZin-
jeringa u inostranstvu, od projekto-
vanja materijala i opreme, konsaltin-
ga i vodenja izgradnje objekata, preko
izvodenja radova, ugradnje opreme.
Proizvodima napravljenim u Sipado-
vim fabrikama opremali su se ugos-
titeljski, turisticki, obrazovni, zdrav-
stveni, rekreativni, poslovni i sportski
objekti. Sipad se takoder bavio i za-
stupanjem ino firmi na trzistu BiH.

Drzava je vedinski vlasnik Si-
pada, te njen udio iznosi 66, 5673 po-
sto. Preostali dio kapitala od 33,4327
posto drzi 664 sitnih dionicara, koje
¢ine sadasnji i bivsi radnici, pravna
lica i fondovi.

Preduzede ima 25 zaposlenih,
a ukupni prihodi sa 3,8 miliona KM u
2008. godini pali su na 522.689 KM
prodle godine. Sansa za investitore je
smanjenje troskova, pokretanje os-
novne djelatnost, bolje iskoristenje
postojeée imovine te poslovni prosto-
ri na atraktivnim lokacijama.

Glasnik

Okrugli stol

Konkurentnost poljoprivredno-prehrambenog
i turistickog sektora BiH i Crne Gore

Jacanje marketing partnerstva, dogovor o brand pozicioniranju, kontinuiran rad na promociji regiona kao destinaci-

je i pokretanje kampanje usmjerene na jacanje svijesti o regionu kao destinaciji privlacnoj za posjetioce.

U okviru projekta koji finansira EU “Razvoj
turistickog itinerera u prekograni¢noj oblasti izmedu
BiH i Crne Gore”, u Privrednoj komori Kantona Sa-
rajevo 19. juna 2012. godine odrZan je okrugli stol
posvecen konkurentnosti poljoprivredno-prehram-
benog i turistickog sektora.

,Cilj ovog okruglog stola je povezivanje
firmi iz prehrambenog i turistickog sektora u BiH i
Crnoj Gori kako bi doslo do medusobnog povecan-
ja izvozno-uvoznih aktivnosti, transfera znanja i te-
hnologija u pogranicnom podrucju izmedu ove dvije
zemlje”, naglasio je u svom uvodnom obracanju vo-
ditelj projekta mr. Esad Ibisevi¢, direktor Centra za
evropske integracije i poslove sa inozemstvom Pri-
vredne komore Kantona Sarajevo.

Itinerer polazi iz opéine Stari Grad, zatim
ide kroz Konjic, Jablanicu, Mostar, Capljinu, Stolac i
Trebinje u BiH, i nastavlja kroz Niksi¢, Kotor, Herceg
Novi i Tivat u Crnoj Gori. Zajednicke vrijednosti svih
opcina na itinereru su prije svega, burna historija
svih gradova, brojni vjerski objekti, hanovi i karavan
saraji, susret orijentalne i austrougarske arhitekture,
institucije kulture, stari mostovi, tvrdave, nekropole
srednjovjekovnih stecaka, kao i izuzetno povoljni
uvjeti za razvoj seoskog turizma, rafting, planinaren-
je, cikloturizam i brojne druge prednosti koje ovo
podrucje cine konkurentnim.

Prema rije¢ima Sulejmana Selimovica, ko-
oridinatora iz Privredne komore Kantona Sarajevo,
medu pokazateljima uspjeha projekta bi¢e broj i
kvalitet ostvarenih veza medu privrednicima i po-
kretanje novih ideja.

S obzirom da konkurentnost i atraktivnost
turistickih proizvoda, ucesée sektora turizma u GDP-
-u, kao i nivo zaposlenosti u ovoj djelatnosti nisu
na zadovolja-
vajuéem nivou,
od velikog je
znacaja identi-
fikovanje nacio-
nalnih  turistic-
kih potencijala
i performansi,
kao i kreiranje
i promovisanje
zajednicke tu-
risticke ponude
prekograni¢nog
podrucja iz-
medu BiH i Crne

=
Gore. To je prije svega, smatra Selimovi¢, moguce
uciniti uspostavom turistickog itinerera, promoci-
jom odrzivog razvoja pograni¢ne oblasti s ciljem
stimulacije privrede, tj. turizma i poljoprivredno-
-prehrambenog sektora, smanjenjem izolovanosti i
promovisanjem turisticke ponude.

Jedna od preporuka ovog skupa je da se sto
prije koncentriSu napori na stvaranju novih vrijed-
nosti u prekograni¢nom podrucju BiH i CG. Neke od
mjera kako da se to postigne, a koje su predloZili
ucesnici okruglog stola, su, izmedu ostalog, i jacanje
marketing partnerstva, dogovor o brand pozicioni-
ranju, kontinuiran rad na promociji regiona kao des-
tinacije i pokretanje kampanje (sa partnerima) usm-
jerene na jacanje svijesti o regionu kao destinaciji
privla¢noj za posjetioce.

Sigurnost hrane, zastita potrosaca i konkurentnost

U Komori svecano otvoren Centar za sigurnost hrane u BiH

U sklopu projekta ,,Struéna izvrsnost kojom se osigurava
sigurnost hrane, zastita potrosaca i konkurentnost na Za-
padnom Balkanu” u Privrednoj komori Kantona Sarajevo
15. juna 2012. godine svecano je otvoren Centar za sigur-
nost hrane u BiH.

Ovom prilikom, prisutnima su se obratili prof. dr.
Faruk Caklovica, rektor Univerziteta u Sarajevu, Kemal
Grebo, predsjednik Privredne komore Kantona Sarajevo,
Sonja Zavrl, liderica projekta iz Slovenskog instituta za kva-
litet i mjeriteljstvo, treneri HACCP skole Aleksandra Krum-
pak i prof. Vladimir Mihokovi¢.

Model mreZe centara za sigurnost hrane razvijen
je u Bosni i Hercegovini, Makedoniji i Srbiji uspostavljan-
jem nacionalnih Centara za sigurnost hrane/HACCP skole.
Centri za sigurnost hrane povezuju razli¢ite interesne gru-
pe na nacionalnom nivou, te ih povezuju sa slicnim struc-
nim centrima i Skolama na medunarodnom nivou. Kako
to istiCu organizatori, ovakva saradnja pridonosi opéenito
sigurnosti hrane u cijelom lancu, od farme do stola.

Glavne aktivnosti Centra za sigurnost hrane i HAC-
CP skole bit ¢e usmjerene na stru¢no obrazovanje i ospos-
obljavanje za sigurnost hrane, potvrdu o znanju ,dokaz
profesionalnosti“, savjetovanje, umrezavanje, sticanje no-
vih vrijednosti razmjenom znanja i vjeStina, organizovanje
skupova i poducavanje (domace i medunarodno).

Prilikom otvaranja Centra za sigurnost hrane i
HACCP Skole u Sarajevu uprilicena je i sve¢ana dodjela
certifikata za 20 polaznika prve HACCP S$kole odrzane u
BiH pod nazivom ,Zdrava hrana za sve”, a koja je takoder
organizirana kao jedna od aktivnosti u okviru pomenutog
projekta. Diplome su urucili Sonja Zavrl i koordinatorica na
projektu iz BiH Rusmira Mandié.

Ucesnici koji su uspjesno zavrsili obuku dobili su
medunarodno priznati certifikat kao dokaz profesional-
nosti i bit ¢e aktivno ukljuéeni u dalje aktivnosti projekta,
kao i u radu samog Centra za sigurnost hrane. Lista stru¢n-
jaka bit ¢e objavljena i na web-stranici projekta www.hac-
cp-org.eu/

Prema ocjenama predavaca, polaznici Skole
,Zdrava hrana za sve” iz Bosne i Hercegovine su pokazali
zavidno znanje i postigli izvanredne rezultate na ispitu, a i
sama organizacija Skole je dobila sve pohvale.

Privredna komora Kantona Sarajevo je partner u
realizaciji pomenutog projekta. Nosilac projekta je Slo-
venski institut za kvalitet i mjeriteljstvo — SIQ, a ostali
partneri su: Institut za aplikativhu biotehnologiju Murska
Sobota, Institut za hranu iz Bratislave, Evropski regionalni
okvir za saradnju (ERFC) iz Gr¢ke, HUMANOPOLIS - Fon-
dacija za edukaciju i razvoj iz Makedonije i Regionalna pri-
vredna komora Leskovac.

Na kraju ove svecanosti organizatori su uputili po-
sebne rijeci zahvale Evropskoj komisiji koja je prepoznala
znacaj i ulogu pitanja koja su tretirana ovim projektom,
te pruzila znacdajnu finansijsku podrsku za njegovu realiza-
ciju.

Najbolji polaznici iz Bosne i Hercegovine

Odrzana radionica

Poslovanje s teskim klijentima

U prostorijama Privredne komore Kantona Sarajevo u sa- |
radnji sa Centrom za ekonomiju iz Banjaluke organizovana
je radionica na temu: Poslovanje sa teskim klijentima.

Predavac na radionici bio je Milo$ Todorovi¢, di-
rektor centra, sa dugogodisnjim iskustvom kao predavac
i konsultant u oblasti prodaje i menadZmenta, kako u BiH
tako i u Hrvatskoj.

Cilj radionice bio je kako nauditi i ovladati vjesti-
nama prodajnog procesa, koja je uloga prodavca u njemu,
te faze prodaje. Radionica je sadrZavala mnogo primjera iz
prakse kao i interaktivnih vjezbi.

Kako ispraviti najcesce greske prilikom

javnog nastupa ili poslovnog prezentiranja

S ciljem unapredenja komunikacijskih sposobnosti i vjestina profesionalaca ¢iji je posao baziran na svakodnevnoj komu-
nikaciji s poslovnim partnerima, klijentima, strankama i javnoscu, Centar za edukacije i informaticke poslove Privredne
komore Kantona Sarajevo organizirao je 14. juna 2012. godine u prostorijama Komore radionicu o tome kako ispraviti
najcesce greske prilikom javnog nastupa i poslovnog prezentiranja.

Ucesnici seminara imali su priliku, kroz predavanja i prakti¢ne vjezbe, saznati viSe o metodama oslobadanja od
stresa i treme pred javni nastup ili poslovno prezentiranje, bilo da se radi o prezentaciji pred kolegama, menadzmen-
tom, konkurencijom, na konferenciji za Stampu ili u javhom nastupu pred brojnijom publikom. Posebno su obradeni
nastupi u elektronskim medijima, radiju i TV-u, s razlikovanjem radi li se o snimanju ili Zivom programu, radi li se o
kratkoj izjavi, prilogu, intervjuu ili debati.

Radionicu su vodili Ljiljana Zurovac, novinarka i PR struc¢njakinja, izvrSna direktorica Vijeca za Stampu u BiH i
Adis Hasakovié, struénjak za komunikaciju s javnoséu.




Novo pologudiste, novi seminari
TUMACENJE NOVOG ZAKONA O RADU

Radno zakonodavstvo uglavnom je uskladeno sa Kon-
vencijama MOR-a i medunarodnim radnim standardima.
Medutim, u praksi i dalje ima odredenih nejasnoca i ne-
doumica u primjeni nekih instituta postoje¢eg Zakona o
radu.

Seminar je namijenjen kako predstavnicima po-
slodavaca, tako i predstavnicima zaposlenika, odnosno
sindikata, a s ciljem upotpunjavanja njihovih znanja iz ove
oblasti. Takoder, aktivnho ucesée ucesnika radionice uka-
zat ¢e na probleme i dileme u praksi kada je u pitanju
provodenje ovih instituta, sto ¢e svakako koristiti prilikom
izrade novog Zakona o radu.

Predavac: DZana Kadribegovic. dipl.iur. Federalno Mi-
nistarstvo za rad i socijalnu politiku.

Program seminara:

e Zakljucivanje ugovora o radu sa posebnim osvrtom na
vrijeme njegovog trajanja (radni odnos na neodrede-
no i odredeno vrijeme sa punim ili nepunim radnim
vremenom, razmatranje primjera ugovora o radu);

e Stase sve moZe ugovoriti izmedu poslodavca i zapo-
slenika prema zakonskim rjesenjima?

e Prestanak ugovora o radu sa posebnim osvrtom na ot-
kaz ugovora o radu;

e Kolektivno pregovaranje i zakljucivanje kolektivnih
ugovora (nivoi kolektivnog pregovaranja, partneri u
kolektivhom pregovaranju, sadrzaj kolektivnih ugovo-
ra, teSkoée u provodeniju istih i dr.);

¢ Plaée i naknade plac¢e na osnovu zakona i kolektivhog
ugovora;

e Pitanja i odgovori ucesnika.

Termin seminara: 17. septembar

JAVNO-PRIVATNO PARTNERSTVO

Seminar je namijenjen djelatnicima u onim kompanijama
koje po prirodi imaju javno-privatni odnos sa drustvenom
zajednicom, na svim razinama organizacionog ustrojstva.

Cilj seminara: Upoznati ucesnike sa pravilima i
principima na kojima pociva savremeni odnos izmedu
javnog i privatnog sektora, kroz zajednicko, korporativno
djelovanje javnog sektora sa privatnim sektorom u proi-
zvodnji javnih proizvoda ili pruzanja javnih usluga. Cilj
javno-privatnog partnerstva je ekonomicnija, djelotovor-
nija i ucinkovitija (uspjesnija) proizvodnja javnih proizvoda
ili usluga u odnosu na tradicionalni nacin pruzanja javnih
usluga.

Javno-privatno partnerstvo moze se opisati kao
kooperacijaizmedu javnog i privatnog sektora na podrucju
planiranja, proizvodnje, finansiranja, poslovanja ili napla-
te javnih poslova. Javni sektor se javlja kao proizvodac

i ponudac takve saradnje, te kao partner koji ugovorno
definira vrste i obim poslova ili usluga koje namjerava pre-
nijeti na privatni sektor i koji obavljanje javnih poslova
nudi privatnom sektoru. Privatni sektor se javlja kao part-
ner koji potraZzuje takvu uslugu, saradnju, ukoliko moze
ostvariti poslovni interes (profit) i koji je duzan kvalitetno
izvrSavati ugovorno dobivene i definisane poslove. U na-
vedenom kontekstu cilj seminara je instruirati polaznike
da ovladaju alatima za javno-privatno partnerstvo na od-
redenim nivoima vlasti.

Predavac: dr. Mirsad Kikanovic, ekspert za fiskalni sistem

Sadrzaj seminara:
e Zasto javno-privatna partnerstva
* Koji su glavni oblici uspjeSnog partnerstva
o Kako obicno pocinje javno-privatno partnerstvo
o Kapitalni ciljevi javno-privatnog partnerstva
o0 Podrzavajuc¢a okolina javno-privatnog partnerstva
(pravni okvir, regulatorni okvir i politicko okruZenje)
o Prihvacanje javno-privatnog partnerstva
o Kredibilitet i transparenost
¢ Faktori koji doprinose trajnom partnerstvu
o Ukljucivanje resursa
o Razvoj kapaciteta
o Uloge i odgovornost
o Vrijeme trajanja javno-privatnog partnerstva
o Drustvena odgovornost

Termin seminara: 27. septembar

Brandiranje “100 najvecih
u privredi” BiH Poslovnih novina

Ko je Emerik?

Emerik je brand nastao ovog prolje¢a u mostarskoj agen-
ciji SMART/Raguz & Barbari¢ design. On je personifikacija
uspjesnosti na nas, domaci nacin. Ove godine Projekat ‘100
najvecih u privredi’ Bosne i Hercegovine Poslovnih novina
slavi 25. rodendan i uzeo je ime Emerik inspirisan jednim
od velikih bh. managera. To ga Cini donekle specificnim, jer
je nekako uobicajeno da brand dobije ime nakon rodenja.
Nas junak je to ucinio tek navrsivsi Cetvrt stoljeca Zivota,
sprijateljio se s mnogim uspjesnijim privrednicima cijele
zemlje, druzedi se s njima i dodjeljujuéi im nagradu ‘100
najvecih u privredi’ uz pokroviteljstvo Vanjskotrgovinske/
Spoljnotrgovinske komore, sa kojom Privredna Stampa —
Poslovne novine ima partnerski odnos.

Obiljezavajuc¢i dvadesetpetogodisnji jubilej ‘100
najvecih u privredi” Privredna Stampa se odlucila za
“brand zrelosti”. Sa mostarskom dizajn agencijom SMART
dogovorena je izrada design novog verbalnog i vizualnog
identiteta za renomiranu nagradu ‘100 najvecih u privre-
di’ BiH. Procjenjujuci marketinske zahtjeve, nas dizajn tim
klijentu je predloZio ambiciozni plan, nadam se da bez pre-
tjerivanja mogu ustvrditi, postavljanja novih kriterija bh.
brandinga. Naime, smatrali smo da nagrada ovakvog ugle-
da mora postiéi dizajn na drzavnom nivou. Ukratko, “zabri-
nutom” klijentu obecali smo ponuditi nemoguce, $to nam
i nije bilo osobito tesko. U dizajnu “nemogude” ne postoji.
...Sustina svakog dizajna jeste ideja. U procesu stvaranja
autor ce je dosegnuti samo u slucaju da probleme marke-
tinga gleda drugadijim ocima. Samo na taj nacin moci ¢e
uociti pozitivne odlike tamo gdje ih “obicne” oci ne vide.
Prva zamka u koju upadnu mnogi kreativci (ali ne i dizaj-
neri) jeste da pokusaju pronaci iskljucivo estetsko rjesenje
koje motivira na opem planu. Kako je estetika tek jedan
od mnogobrojnih dizajn parametara, jasno je da kao ishod
imamo povrine i sladunjave koncepcije koje se ne mogu
pribliZiti sustini. A dobar brand mora, pored dopadljivosti,
biti funkcionalan, prezentirati prirodu proizvoda i usluge.
Ako country branding Japana ima osnovicu u crvenom
krugu, Canade u javoru, Hrvatska ima kockicu..., $to to
dobroga mi imamo. ZUTI TROKUT! To je potentno izraZaj-
no sredstvo ¢ak i originalno. Gotovo ga nitko ne koristi, a
nalazi nam se na zastavi. Nasa, vec¢ viSe puta pomenuta,
javnost je gotovo ravnodusna prema njemu, pa je, prema
tome, odli¢na osnovica za vrhunski dizajn. Iz jednostavnog
razloga da ga uvijek marketinski (dakle sustavno) moze-
mo prikazati u pozitivnim situacijama i opéem kontekstu.
BiH trokut mozZe biti privlacan. To je kvalitet, a predodzba
o kvalitetu osnovni je preduvjet da bi nesto uopce bilo
brand...

A dizajn branda ne moZe postojati bez klijenta ko-

jem je potreban. 100 najvecih nisu bilo gdje. Oni su tu u
BiH. Oni su nas klijent. Domaca javnost i trziSte su klijent
nama dizajnerima i tu priliku, koju su nam uprilicili nasi
prijatelji iz Privredne Stampe, nismo Zeljeli prokockati, bol-
je receno, protrouglati.

Naziv i zasto

To je dizajn verbalnog identiteta. Meni je ime Miro, i to
o meni ne govori nista. Dali su mi ga roditelji, jer im se
svidalo i na prvi pogled se vidi da nisu bili dizajneri. Uko-
liko se oslonite na takvo, neadekvatno ime, gotovo cete
uci u zabludu o mom karakteru. To je kreacija verbalnog
identiteta. Ona se bavi samo estetikom, ne ulazi u sustinu.
Kreaciji nikada ne vjerujte - dizajnu mozda i moZzete.
Proces dizajna verbalnog identiteta, kao pocetak
procesa dizajniranja branda, mora ponuditi rjeSenje na
razini opceg, uvazavajuci posebnosti. Mnogi “kreativci”
skloni su suprotnom, “rjesavajuci” pojedinacne probleme
uz uvaZzavanje opceg. Ali, to su, ipak, kreativci, a mi ovdje
govorimo o dizajnerima. A dizajn, bez obzira na to kako ga
shvatamo i definiramo, odlazi od “kreativne estetike”, iako
mu nije nevazna. Dizajn parametri, kojima dajemo najveci
znacaj u procesu dizajniranja, u prvom redu su motivacija
i funkcionalnost. Ukoliko smo dovoljno dobri uspje¢emo
uravnoteZiti ove dvije odlike svakog dobrog dizajna bran-
da. U nasem slucaju, ‘100 najveéih’, mladié¢ je trebao dobiti
ime koje se dopada (motivira) i tati i babi, didu i djedu,
baki i neni, stricu i amidzi i ujaku i dajidzi..., ¢ak i uncleu...
...0dlucili smo razmotriti tko su najvedéi u BiH: Kralj Tvrtko,
jedan od najmocnijih europskih viadara u svoje vrijeme,
Mak Dizdar, jedan od najveéih europskih pjesnika XX stol-
jeca, nasi nobelovci Ivo Andri¢ i Vladimir Prelog, lvan Osim
ili Dusan Bajevi¢, veliki sportasi i treneri, Mirza Delibasi¢,
jedan od najvedih svjetskih koSarkasa amatera, oskarovci
iz Bile¢e Karl Malden (Dorde Sekulovi¢) i Dusan Vukoti¢
itd. Kako mi trazimo ime za nagradu privrednicima i mana-
gerima, spomenucemo i jednog od najvecih iz ove oblasti.
Zvao se Emerik Blum i inspirisao je ime ove nagrade.
Trokut je lijep i to je dobra estetika. Isto tako, i
funkcionalan je, jer nasa drzava ima oblik trokuta. Funk-
cionalnost (prezentativnost) potcrtava i ¢injenica da u njoj



Zive tri konstitutivna naroda, Stuju se tri velike religije.
Trokut ima odliénu funkcionalnost, uostalom nalazi se i na
zastavi. Trokut motivira pozitivno, osobito ako je Zut? Na-
damo se da je tako. Osjetljivi trenutak dopadanja ili nedo-
padanja osobito je vazan. Nismo nezadovoljni i u sluéaju
da je razjedinjena bh. javnost eventualno prema njemu
ravnodusna. To smo sposobni popraviti u sustavu dizajni-
ranja. Navedenim dizajn parametrima dodaéemo najvaz-
niji - ideju. Trzistu ne¢emo ponuditi samo trokut, npr. onaj
na zastavi. Ponudi¢éemo nesto viSe od toga, predodzbu o
njemu. Svaka vizualna manifestacija, osobito logo, biti ¢e
asocijacija na trokut. U svakom dizajn aspektu (estetika,
funkcija, motivacija...) dizajn mora prevazic¢i pocetni vizu-
alni kod - Zuti trokut.

Zuta leptirica

Dizajn vizualnog ideniteta branda Emerik sastoji
se od dva Zuta trokuta i plavog ¢etverokuta. Na prvi po-

gled rekli bi kao bh. zastava, ali nije sliéno. U prvom ni-
vou percepcije to je leptir masna i ta Cinjenica nam je vise
nego dovoljna. Brand Name Emerik je originalno i fonetski
efektno ime. Za zadovoljavajuéi nivo paZnje u prvoj fazi
komunikacije - vise nego dovoljno. Na drugom nivou per-
cepcije imamo nadu da ¢emo postici asocijacije na nesto
elegantno, svecano i slicne odlike koje bi se mogle veza-
ti za managera, uz pretpostavljeno pitanje: Emerik, to je
neki gospodin?

Nas Emerik uspjesno savladava navedene barije-
re i sigurnim koracima odlazi u kolektivnu memoriju bh.
stanovnika. A da bi tu ostao duZe ili napravio bilo kakve
pozitivne efekte kao adekvatan surogat pozitivhe percep-
cije o BiH i njezinih ‘100 najvecih u privredi’, uz pomo¢
nasih prijatelja iz Privredne Stampe, pobrinu¢emo se mi u
agenciji SMART u Mostaru.

Kompletan tekst Mire RAGUZA, kreativnog direk-
tora SMART/RaguZ & Barbari¢ design moZete procitati u
dvobroju Poslovnih novina broj: 1228/1229 — juli/august

Dodijeljena priznanja najuspjesnijim kompanijama u BiH

Poslovne novine, izdanje Privredne Stampe d.o.o. Sara-
jevo i ove godine su dodijelile priznanja najuspjesnijim
kompanijama u BiH, ovoga puta prema rezultatima ostva-
renim u 2011. godini, a na temelju ankete "100 najvecih u
privredi” BiH.

Tim povodom su, na svecanosti uprili¢enoj u Sara-
jevu, urucena priznanja najuspjesnijima, a osim tradicio-
nalne liste "100 najvecih u privredi“ BiH, Poslovne novine
objavile su i rang-liste najvecih velikih, srednjih i malih
preduzeda, koja su rangirana prema jasno definiranim kri-
terijima - po ukupnom prihodu, izvozu, netodobiti i inves-
ticijama u 2011. godini.

Prve tri velike firme u BiH po ukupnom prihodu
ostvarenom u 2011. godini su - JP Elektroprivreda BiH
d.d. Sarajevo (956.978.442 KM), ASA Prevent Group Sa-
rajevo (841.383.675 KM) i Arcelor Mittal d.o.0. Zenica
(667.741.000 KM).

Po kriteriju ostvareni izvoz u prosloj godini na pr-
voj poziciji je ASA Prevent Group Sarajevo (528.158.111
KM), a slijede Aluminij d.d. Mostar (465.228.787 KM). i
Arrcelor Mittal d.o.o. Zenica (367.728.000 KM).

Najveéu netodobit u 2011. ostvarili su BH Telecom
d.d. Sarajevo (134.330.320 KM), Telekomunikacije RS a.d.
Banja Luka (107.415.885 KM) i UniCredit Bank d.d. Mostar
(49.984.000 KM)

Najveci investitori u BiH u prosloj godini su JP
Elektroprivreda BiH d.d. Sarajevo (218.468.273 KM), BH
Telecom d.d. Sarajevo (123.663.411 KM) i Zeljeznice Fede-
racije BiH d.o.o. Sarajevo (123.605.232 KM).

Za zastitu okolisa i energetsku efikasnost, te u hu-
manitarne projekte lokalne zajednice u 2011. najvise je
ulozila JP Elektroprivreda BiH d.d. Sarajevo (145.851.768
KM), odnosno (3.077.458 KM).

Na rang-listi srednjih preduzeca po ukupnom

prihodu u 2011. prva tri mjesta pripala su Mercatoru BH
d.o.o0. Sarajevo (173.322.244 KM), Bosnalijeku d.d. Saraje-
vo (108.599.353 KM).i Sarajevskom kiseljaku d.d. Kiseljak
(81.911.000 KM).

Prve tri srednje firme po izvozu u 2011. godi-
ni su - Bosnalijek d.d. Sarajevo (56.252.374 KM), Herceg
d.o.0. Srebrenik (17.088.593 KM) i Metalno d.d. Zenica
(15.639.665 KM).

Po ostvarenoj netodobiti u 2011. (srednja pre-
duzeca) prvorangirani je Sarajevski kiseljak d.d. Kisel-
jak (8.883.072 KM), a slijede Bosnalijek d.d. Sarajevo
(5.938.129 KM) i Mercator BH d.o.o. Sarajevo (3.371.141
KM).

Prve tri srednje firme po investicijama u 2011. go-
dini su - Bosnalijek d.d. Sarajevo (13.848.000 KM), UNIS-
-Energetika d.o.o. Sarajevo (3.638.469 KM) i Krajina klas
d.o.0. Banja Luka (3.552.653 KM).

U kategoriji srednjih preduzedéa za zastitu okolisa
i energetske efikasnosti i u humanitarne projekte 2011.
najvise je ulozio Bosnalijek d.d. Sarajevo (1.384.655 KM),
odnosno Bosnalijek d.d. Sarajevo (566.248 KM).

Na rang-listi malih preduzeca po ukupnom priho-
du u 2011. prva tri mjesta zauzeli su Viator & Vektor d.o.o.
Sarajevo (4.048.724 KM), MHS d.o.o0. Sarajevo (2.686.964
KM) i Regeneracija d.o.o. Velika Kladusa (2.641.587 KM).

Prvoplasirane male firme po netodobiti u 2011.
su -Regeneracija d.o.o. Velika Kladusa (537.521 KM), MHS
d.o.o. Sarajevo (355.279 KM) i Semikem d.o.o. Sarajevo
(229.273 KM).

Prve tri male firme po investicijama u 2011. go-
dini su - Betareal d.o.o. Kozarac (1.289.452 KM), Life-Qil
d.o.0. Jelah - Tesanj (309.991 KM) i Adonis namjestaj
d.o.0. Mostar (247.713 KM).

Direkcija za ceste Kantona Saraje-
vo planira uskoro raspisati javni
poziv za izbor izvodaca za rekon-
strukciju i prosirenje Xl transver-
zale i juZne longitudinale

Objava tendera uslijedit ¢e nakon Sto
tendersku proceduru odobri Evropska
banka za obnovu i razvoj, sa kojom je
Bosna i Hercegovina prosle godine
potpisala ugovor za realizaciju Projek-
ta izgradnje gradskih saobradajnica u
Sarajevu u iznosu od 16.500.000 eura.

Povlacenja kreditnih sredsta-
va EBRD je uslovila izborom nadzora
nad ovim radovima, a poziv konsul-
tantskim ku¢ama otvoren je do 27.
jula ove godine.

Emir Hota iz Direkcije za ceste
Kantona Sarajevo potvrdio je za eKa-
piju da ¢e do kraja godine biti raspi-
sana tri tendera za realizaciju pro-
jekta obnove gradskih saobradajnica,
jedan za proSirenje Xll transverzale
i izgradnju Stupske petlje, te dva za
prosirenje juzne longitudinale koja ¢e
biti podijeljena na dvije dionice.

,denderi za Xll transverzalu
i prvu dionicu juzne longitudinale,
koja ide od Mosta Olge i Suade do
spoja sa ulicom Dervisa Numiéa, bit
¢e raspisani sada, dok ce treci tender
za drugu dionicu juzne longitudinale
zbog rjeSavanja problema izmjestanja
poslovnih subjekata u Zvornickoj ulici,
blizu Zeljinog stadiona, biti objavljen
u decembru ove ili u januaru naredne
godine”, kazao je Hota.

On istice da ¢e 16, 5 miliona
eura kreditnih sredstava biti dovoljno
za realizaciju prva dva ugovora, te da

¢e od cijene izabranih ponuda zavi-
siti da li ¢e ostati novca za pokrivan-
je troskova treceg ugovora. Ukoliko
dode do prekoracenja, postoji mogu-
¢nost sklapanja ugovora sa EBRD-om
za kredit za dodatne radove.

- lzgradnja
sarajevskih saob-
racajnica dobra
prilika je za do-
made gradevin-
ske  kompanije,
bez obzira Sto
¢e se selekcija
izvodaca vrsiti
prema  strogim
pravilima i pro-
cedurama Evrop-
ske banke za ob-
novu i razvoj.

,lzgradnja
saobradajnica u
odnosu na prim-
jer izgradnju Koridora 5C, je dosta
manji projekat te je samim tim veca
mogucnost uceséa domacih kompani-
ja, koje mogu nastupiti samostalno ili
udruZiti se u konzorcij“, navodi Hota.

Xl transverzala, smjeStena
na zapadnom rubu grada, je trenutno
cesta sa dvije prometne trake svakod-
nevno zagusSena prometom. Iz toga
razloga prometnica se treba prosiriti
kako bi se zadovoljili sve veéi promet-
ni zahtjevi.

XIl transverzala ¢e biti prosi-
rena na Cetiri trake i ukljucivat Ce iz-
gradnju Stupske petlje. Sluzit ¢e lokal-
nom i tranzitnom prometu koji ulazi u
grad sa nove zapadne zaobilaznice, te
prometu koji ide juzno ka aerodromu.

Trasa Xll Transverzale prolazi
kroz pretezno urbane dijelove opci-
ne llidZza. Pocinje na podrucju Stupa,
uklju€ujuci Stupsku petlju, koja je sje-
ciste Xll Transverzale i gradske magis-
trale.

JuZzna longitudinala je trenut-
no uglavnom cesta sa dvije prometne
trake uz manje dijelova gdje je cesta
proSirena na 1X2 trake. ProSirenje
JuZzne longitudinale na 2X2 trake do-
prinijeti ¢e poboljSanju cjelokupnog
gradskog prometa.

Cesta pretezno prolazi kroz
urbane dijelove grada Sarajeva (opci-
na Novo Sarajevo i Novi Grad). Ova
trasa pocinje u blizini rijeke Miljacke,

otpilike 60 metara prije mosta Olge i
Suade (Grbavica). Trasa povezuje Gr-
bavicu, Hrasno, Aneks i Svrakino selo,
te zavrSsava blizu zgrade Vrhovnog
suda.

8. konferencija evropskih regija i
gradova (KERS), 23. - 24.
septembra 2012. u Grafeneggu

Institut regija Evrope (IRE) poziva na
8. konferenciju europskih regija i gra-
dova u Grafeneggu. U sredistu ovo-
godisnjeg skupa nalazi se Evropska
godina aktivnog starenja i meduge-
neracijske solidarnosti te smanjenje
regionalnih razlika.

Ovogodisnja 8. konferencija
Europskih regija i gradova odrZava se
od 23.-24. septembra u Grafeneggu,
Donja Austrija. Forum struc¢njaka ba-
vit e se 23. septembra pitanjem kako
se ova tematika moZe uspjesno spro-
vesti na lokalnoj i regionalnoj razini.
Cilj je na temelju primjera najboljih
u praksi iz cijele Evrope dati impulse
politickim liderima.

Prvi regionalni Sajam poslovnih
ideja, 29. juna u Bratuncu

Prvi regionalni Sajam poslovnih ideja,
koji ¢e biti odrzan u okviru manifesta-
cije ,Dani maline” Bratunac 2012. Sa-
jam ée se odrzati 29.06.2012. godine
u sportskoj dvorani Srednjoskolskog
centra Bratunac, sa pocetkom u 10:30
Casova.

Na Sajmu Ce biti prezentova-
ne poslovne ideje u regiji Srebrenica
koje se uglavhom odnose na primar-
nu poljoprivrednu proizvodnju u pod-
sektorima mljekarstva, pcelarstva i
vodarstva, zanatstva i usluga, uzgoj
liekobilja (neven i ehinacea) i usluge
iz oblasti obrade metala, servisiranja
automobila, servisiranja racunara.

Na sajmu ce biti predstavl-
jene ukupno 22 razradene poslovne
ideje nezaposlenih ljudi sa podrucja
regije Srebrenica (Srebrenica, Bra-
tunac, Milici).

Na Sajmu e svoje poslovne
ideje predstaviti i 15 povratnika, od-
luénih za pokretanje i realizaciju mik-
ro biznisa sa ciljem osiguranja egzis-
tencije za sebe i svoju porodicu.



Saradnja sa
privrednicima
Daytona na jaCanju
poduzetnistva

U okviru svoje trodnevne posjete
Bosni i Hercegovini i njenom glavnom
gradu delegacija grada Daytona, koju
je predvodio Matt Joseph, vije¢nik u
Gradskom vije¢u Daytona, posjetila je
22. juna 2012. godine Privrednu ko-
moru Kantona Sarajevo. U razgovoru
sa direktorom Centra za evropske integracije i poslove sa
inozemstvom mr. Esadom IbiSeviéem i njegovim saradni-
cima razmatrane su konkretne aktivnosti koje bi, s ciljem
uspostavljanja plodotvornije medusobne saradnje, treba-
lo poduzimati u narednom periodu.

Ovaj susret iskoristen je za razmjenjivanje infor-
macija o privredama i izvoznim moguénostima Sarajeva i
Daytona. Gostima su prezentirane moguénosti privredne
saradnje i predstavljena je Komora, kao i privreda Kantona
Sarajevo.

Legislativa

FEDERACIJA BIH

S obzirom na komplementarnosti u poduzet-
nistvu, kao interesantna polja, na kojima je moguce ostva-
riti évrS¢u kooperaciju, istaknuti su IT sektor, prehrambena
industrija, drvna industrija, hemijska industrija, turizam,
metalni sektor, ali i mnoge druge oblasti.

Gosti suizrazili veliko interesovanje za saradnju na
polju edukacije i obedali su da ¢e u daljoj korespodenciji
sa Celnim ljudima Komore osmisliti nacin kako da zajed-
ni¢ckim naporima doprinesu ja¢anju poduzetnisStva kako u
Sarajevu tako i u Daytonu.

e Zakon o izmjenama i dopunama Zakona o potvrdivanju prava na prijevremenu starosnu penziju ostvarenu po

povoljnim uvjetima (,,SI. novine FBiH”, broj 37/12)

e Pravilnik o izmjenama Pravilnika o postupcima u provodenju programa razvoja male privrede (,,SI. novine

FBiH”, broj 52/12)

VRIJEME
SAJAM MJESTO ODRZAVANJA

I~ FUTURA 2012 -SAJAM ELEKTRONIKE, SALZBURG 13.-16.09
[; KUCANSKIH TEHNOLOGIJA I TELEKOMUNIKACIJA www.futuramesse.at o
)
<
< | “EKOBIS 2012" - BIHAC
é 10. MEDPUNARODNI EKOLOSKI SAJAM www.ekobis.info 06-09.09.
<
FESTIVAL "HORTIKULTURE’
B3 | 1. JESENJI FESTIVAL CVIJECA, SADNICA | SARAJEVO 14-16.09.
& VRTLARSTVA www.skenderija.ba
=9]
T
< | SAHAF
Z PRVI MEDUNARODNI SAJAM HALAL INDUSTRIJE I SARAJEVO 97.-29.09
8 PRVA MEDUNARODNA KONFERENCIJA HALAL www.skenderija.ba I
2 INDUSTRIJE
§ e KOLEKTIVNE IZLOZBE STRANIH ZEMALJA
% e SAJAM ENERGETSKE UCINKOVITOSTI I
[2 OBNOVLJIVIH IZVORA ENERGIJE ZAGREB 19.-23.09.
z www.zg.hr
o e MYSTIC - SAJAM ALTERNATIVE, ZDRAVOG
ZIVOTA 1 GRANICNIH PODRUCJA ZNANOSTI
2 FRIEDRICHSHAFEN
g EUROBIKE 2012 — SAJAM BICIKLA ) 29.08.-01.09.
www.eurobike-show.com
=
Z
CE&HA - SAJAM POTROSACKE ELEKTRONIKE I BEOGRAD 13.-16.09
KUCNIH APARATA www.ceha.rs/sr LT
EKO SVIJET 2012 - 21. MEDUNARODNI NOVI SAD
SAJAM SAVREMENE TEHNOLOGIJE, EKOLOSKI www.sajam.net/live/Kalen- 25.-30.09.
é STANDARDI I INOVACIJE dar_priredbi/2012/Eko-svet
g GRAFIMA
34. MEDUNARODNI SAJAM GRAFICKE I PAPIRNE BE(;GR/}D. 26.-29.09.
INDUSTRI]E www.granma-rair.com
BIRO EXPO
20. MEDUNARODNI SAJAM INFORMATIVNO- BE(;.GRAfD. 26.-29.09.
BIROTEHNICKE OPREME www.graima-tair.com
% GIDA 2012 - MEDUNARODNI SAJAM HRANE [ ISTANBUL 06.-09.09
> TEHNOLOGIJE www.ite-gida.com BN
ol

PREGLED SAJMOVA ODABRALA AMIRA VISNJIC E-MAIL: amirav@ pksa.com.ba




* Sirenje poslovnih veza sa
klifentima

* Mogucénost da se utice na

i zajednice

subjektima i biznis asocijacijama
* Ostvarenje profita kroz kontakte sa novim

* Aktivno ucesce u rieSavanju problematike
privredne grane ili zajednice

* Struéno i profesionalno usavrsavanje

* Poboljsanje imidza kompanije i licnog imidza
* Vrijedne izvore informacija

* Projekte koji doprinose razvoju ¢lana Komore

* Dostupnost stru¢nim publi
*Osjecanje pripadnosti grupi
* Profesionalno i licno priznanje

Privredna komora Kantona Sarajevo
*’ Vam omogucava:

Nase vrijednosti su:

drugim privrednim - = z -
Orijentacija ka privrednicima

Profesionalizam
Spremnost za promjene

| Spremnost za stjecanje novih znanja i
nastojanja za napredovanjem

Lojalnost, odgovornost

Iskrenost i poStenje
Medusobno uvaZzavanje

fleksibilnost

Jjavnu politiku

kacijama

7 33 250 100, 250 10; Fax: + 387 33 250 137
press@pksa.com.ba

VASA REKLAMINA PORUKA U GLASNIKU
I DRUGIM PUBLIKACIJAMA KOMORE

Reklamna poruka vase kompanije, objavljena u pu-
blikacijama Komore ili na nasoj novoj web-stranici
moZe poluciti dobre rezultate, a tako ujedno pomaZze-
te svojoj asocijaciji da na kvalitetniji nacin informise
privrednike o aktuelnom poslovanju privrede, proble-
mima i njihovom rjes"avanju

na drustveno-ekonomski razvoj Kantona Sarajevo, ci-
jele Bosne i Hercegovine, ali i sire.

NAZOVITE (033)250-108/250-144
| DOGOVORITE VASU REKLAMU!

REKLAMIRAIJTE SE | NA WEB-STRANICI

Na web-stranici Komore www.pksa.com.ba nalazi se
veliki broj korisnih informacija, kao sto su informacije
o poslovanju privrede, aktuelni projekti, publikacije i
druge aktuelnosti i novosti iz svijeta biznisa. S obzirom
da je Komora partner na projektima EU, stranica je
posjecena kako u zemlji tako i u inozemstvu.




U BH Telecomu

Novi minilaptop
praktican za rad i idealan za zabavu

o

Kupite na rate uz usluge koje koristite

ACER AOD 270

Za korisnike usluga:

ADSL (Net 1G i neiFlat paketi)

Korporativni pristup
minternet

MojaTV
Toplnternet

Ultra Plus Internet

Display 10,1*
SD 1024 x 600
(WSVGA) rezolucija
RAM 1 GB DD3
Hard disk 320 GB
Wireless IEEE 802.11b/g/n
Bluetooth 2.0

ACER AOD 270 3G

Za korisnike usluga:

ADSL (Net 1G i netFlat paketi) 27,87 KM mjesecno
Korporativni pristup veé od 18,13 KM mjesecno
minternet vec od 12,00 KM mjesecno
MojaTV vec od 7,33 KM mjesecno
Toplnternet vec od 17,33 KM mjesecno
Ultra Plus Internet 55,73 mjesecno

Besplatna futrola + garancija 24 mjeseca Cijene su iskazane bez uraéunatog PDV-a

Viée informacija na www.bhtelecom.ba

Dajemo vise! BH Telecom

24,66 KM mjesetno

vec od 15,22 KM mjesecno
vec od 9,08 KM mjesecno
vet od 4,42 KM mjesecno
vec od 14,42 KM mjesetno
49,32 KM mjesecno

3G

Windows® 7 Starter
+ Linux




